
Laudiok bere etorkizuna definitzeko urrezko aukera galdu du. Hau gertatu da, azken osoko 
bilkuran "Irizpideak eta Helburuak" dokumentua atzera bota zuten oposizioko taldeen 
arduragabekeriagatik. Dokumentua, Hiri Antolamenduko Plan Orokorra (HAPO) idazteko 
oinarriak ezartzen dituen dokumentua da. Eta plan horri esker helduko dio Laudiok 
etorkizuneko erronkei, hain zuzen ere.

Irizpideei eta Helburuei buruzko dokumentu horrek datozen hamarkadetako Laudioko 
garapenaren esparru orokorra ezartzen du. Bertan, birgaitzeaz, egungo eta etorkizuneko 
premiekin bat datozen hazkundeez, ingurune naturalaz, mugikortasun iraunkorraz, 
ekipamenduez eta etxebizitza eta lurzoru industrialak bezalako funtsezko gaiez hitz egiten da.

Baina hori da... tramitazioan zehar ekarpenak eta aldaketak egiteko esparru orokor bat. Baina 
oposizioaren itxikeriak Laudio udal politikentzat funtsezkoa den dokumentu bat lantzen 
jarraitzeko aukerarik gabe utzi du. Eta blokeo horren ondorioz kaltetuta aterako direnak 
Laudioko bizilagunak izango dira.

Okerrena da oposizioko taldeek dokumentua egiteko prozesura jo dutela blokeoa justifikatzeko. 
Ez dute ekarpenik egin nahi izan, ez dute hobekuntzarik egin nahi, begi onez zer eta zer ez 
duten ikusten ez dute ezbaidatu... Ez omen zaie deitu iritzia eskatzeko.

EH Bildu Laudiotik prozesu osoan zehar  talde politiko horiek izan duten jarrera aurpegiratu 
nahi. Ekarpenak egiteko eta eztabaidatzeko aukera izan dutelako eta ez dutelako egin. Diskurtso
horren atzean prozesuaren formatua dago zalantzan. Eta prozesua ezin hobea izan da, Udalak 
herritarrekin zein alderdi politikoekin paraleloan lan egin duelako, guztiei parte hartzeko aukera 
emanez.

Prozesuaren indargune nagusietako bat erabaki aurretik entzutea izan da. Herritarren artean 
egindako inkestak, eragileekin eta elkarteekin egindako bilerak, hauteskunde-kanpainan alderdi 
politikoek egindako proposamenen bilketak, auzo-batzarrek eta prozesua azaltzeko eta 
herritarren zalantzei erantzuteko profesionalen parte-hartzeak Laudioren premien eta aukeren 
ikuspegi askoz zabalagoa izatea ahalbidetu dute.

Hori baita gure funtsa: herritarrak entzutea eta proposamenak egitea. Gainera, entzuteko 
ariketak benetan zintzoak izatea nahi dugunez, herritar oro dago ariketa horietan parte hartzera 
gonbidatuta. Ez gara mugatzen EH Bilduren batzarretan hitz egiten denera, herritar guztiak 
entzun nahi ditugu eta entzuten dena aztertzeko konpromisoa hartzen dugu. Irizpide hori erabili 
du gure udal taldeak HAPOren prozesuan.

Gainera, eta gure gobernantza eredua kontuan hartuta, alderdiekin bilerak egin dira, eta EH 
Bilduren ereduarekin bat egiten dutenen ekarpenak entzun, aztertu eta jaso dira.

Zer litzateke hiri-antolamendua, benetan entzun eta parte hartu gabe? Gobernatzen duen 
taldearen nahien zerrenda. EH Bildutik, aldiz, herritarren nahiak proposamen zehatz eta 
eraginkor bihurtu nahi ditugu.


